
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 

Baxronova Dilrabo Keldiyorovna –  filologiya fanlari 
doktori, professor; 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

Axmedshayeva Mavlyuda Axatovna – yuridik fanlar 

Muxitdinova Firyuza Abdurashidovna – yuridik 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Abstract. The article provides a comprehensive analysis of the legal nature of athlete loan contracts and their role 
in sports law. It is substantiated that athlete loan contracts cannot be fully explained within traditional civil law or 
labor law frameworks. The study demonstrates that such contracts constitute an independent and complex 
institution of sports law, aimed at ensuring the continuity of an athlete’s professional career and maintaining a 
balance of interests among sports clubs. The article also reveals that, in practice, the athlete’s consent and legal 
status are often formal in nature, which contradicts the principles of fairness and stability inherent in sports law. 
Based on the analysis, scientifically grounded proposals are formulated to improve the legislation of the Republic 
of Uzbekistan in the field of temporary athlete loans. 

SPORTCHILARNI VAQTINCHALIK IJARAGA OLISH SHARTNOMASINING 
SPORT HUQUQIDAGI O‘RNI 

Usmonaliyev Muslimbek Qurvonaliyevich 
Toshkent davlat yuridik universiteti doktoranti 

Annotatsiya. Mazkur maqolada professional sport sohasida sportchilarni vaqtinchalik ijaraga olish 
shartnomasining huquqiy tabiati va sport huquqidagi oʻrni kompleks tahlil qilinadi. Tadqiqot davomida sportchini 
vaqtinchalik ijaraga olish shartnomasini faqat fuqarolik-huquqiy yoki mehnat-huquqiy konstruksiya sifatida talqin 
qilish ilmiy jihatdan yetarli emasligi asoslab beriladi. Ushbu shartnomaning sport huquqiga xos boʻlgan mustaqil 
va kompleks institut ekanligi koʻrsatilib, uning asosiy vazifasi sportchining kasbiy faoliyati uzluksizligini 
taʼminlash hamda professional sport bozorida klublar manfaatlari muvozanatini saqlashdan iborat ekani 
yoritiladi. Shuningdek, sportchini vaqtinchalik ijaraga olish amaliyotida sportchining roziligi va huquqiy maqomi 
koʻpincha formal tusga ega ekani aniqlanib, sport huquqining adolat va barqarorlik prinsiplariga zid jihatlari tahlil 
qilinadi. Maqolada Oʻzbekiston qonunchiligini takomillashtirishga qaratilgan ilmiy asoslangan normativ takliflar 
ilgari suriladi. 

Kalit soʻzlar: sport huquqi, sportchini vaqtinchalik ijaraga olish, sport shartnomasi, professional sportchi, sport 

reglamentlari, mehnat huquqi, fuqarolik huquqi, transfer. 

DOI: https://doi.org/10.47390/SPR1342V6I2Y2026N38  

Professional sportda sportchilar mehnatini tashkil etish shakllarining rivojlanib borishi 

va murakkablashuvi soʻnggi yillarda sport huquqida yangi shartnomaviy modellar va huquqiy 

mexanizmlarning shakllanishiga olib kelmoqda.Shunday mexanizmlardan biri sportchini 

vaqtinchalik boshqa sport klubiga ijaraga berish institutidir. Mazkur institut transfer tizimining 

tarkibiy qismi boʻlib, amaliyotda keng qoʻllanilishiga qaramay, uning huquqiy tabiati va sport 

huquqidagi oʻrni masalasi ilmiy adabiyotlarda bahsli boʻlib qolmoqda [1; 45–46]. 

Ilmiy manbalarda sport munosabatlarining tarmoqlararo xususiyatga egaligi, yaʼni 

ularning bir vaqtning oʻzida fuqarolik, mehnat va sport huquqi normalari bilan tartibga 

solinishi taʼkidlanadi [2;12]. Ayniqsa, professional sportda shartnomaviy erkinlikning 

kengayishi sport federatsiyalari reglamentlari va nodavlat normativ manbalarning huquqiy 

ahamiyatini kuchaytirmoqda [3;78–79]. 

Shu nuqtai nazardan, sportchilarni vaqtinchalik ijaraga olish shartnomasining sport 

huquqidagi oʻrnini aniqlash, uning huquqiy tabiatini ochib berish va amaliy muammolarini 

tahlil qilish dolzarb ilmiy vazifa hisoblanadi. Amaldagi Oʻzbekiston qonunchiligida “sportchini 

vaqtinchalik ijaraga olish” tushunchasi mustaqil normativ taʼrifga ega emas. Ushbu atama 

asosan xalqaro va milliy sport federatsiyalari reglamentlarida, shuningdek sport amaliyotida 

shakllangan boʻlib, u fuqarolik huquqidagi klassik ijara shartnomasidan mazmunan farq qiladi 

[4;101]. 

Vaskevichning taʼkidlashicha, professional sportda vujudga keladigan shartnomaviy 

munosabatlar klassik huquqiy konstruksiyalar doirasida toʻliq ifodalanmaydi, chunki sport 

faoliyati oʻziga xos iqtisodiy va tashkiliy xususiyatlarga ega [5;63]. Shu sababli sportchini 

ijaraga olishni ashyolar ijarasi bilan tenglashtirish ilmiy jihatdan asosli emas. A.N. Lomov 

sportchini “ijaraga olish” ni futbolchilar transferining alohida, vaqtinchalik shakli sifatida 

baholab, mazkur munosabatlar uch tomonlama  sportchi, ijaraga beruvchi klub va ijaraga 

oluvchi klub ishtirokida vujudga kelishini koʻrsatadi [6; 74–75]. Bu holat sportchini ijaraga olish 

institutining murakkab va tarmoqlararo xarakterga egaligini tasdiqlaydi. 

Ayrim olimlar sportchini vaqtinchalik ijaraga olishni mehnat huquqidagi xodimni 

boshqa ish beruvchiga vaqtincha oʻtkazish instituti bilan bogʻlaydilar  

[7; 1172]. Haqiqatan ham sportchi ijaraga berilgan davrda boshqa klub bilan mehnat 

shartnomasi tuzadi va mehnat funksiyasini aynan shu klub manfaatlari yoʻlida amalga oshiradi. 

Biroq, Zavgorodniy va Axmatshina taʼkidlaganidek, sportchini ijaraga olish mehnat huquqining 

umumiy normalari bilan toʻliq tartibga solinmaydi, chunki mazkur jarayonda sport 

federatsiyalarining reglamentlari hal qiluvchi ahamiyat kasb etadi [7; 1173–1174].  

Bu reglamentlar sportchining mehnat huquqlariga bevosita taʼsir koʻrsatadi, biroq 

ularning mehnat huquqi tizimidagi oʻrni aniq belgilanmagan.Shu bois sportchini vaqtinchalik 

ijaraga olishni faqat mehnat-huquqiy mexanizm sifatida baholash ushbu institutning huquqiy 

mohiyatini toʻliq ochib bera olmaydi. Zamonaviy sport huquqi doktrinasida sportchini 

vaqtinchalik ijaraga olish shartnomasi kompleks, yaʼni aralash huquqiy institut sifatida 

qaralmoqda [8; 29]. Ushbu yondashuvga koʻra, sportchini ijaraga olishda: 

 klublar oʻrtasidagi munosabatlar fuqarolik huquqi normalari bilan; 

 sportchi va klub oʻrtasidagi munosabatlar mehnat huquqi bilan; 

 ijaraning tartibi va cheklovlari sport reglamentlari bilan tartibga solinadi. 

E.T. Musayev sport munosabatlariga fuqarolik-huquqiy vositalar taʼsirining 

kuchayishini professional sportning rivojlanishi bilan bogʻlab, sport shartnomalarini klassik 

huquqiy modellarga tatbiq etish mumkin emasligini asoslab beradi [9; 41–42]. Mazkur xulosa 

sportchini vaqtinchalik ijaraga olish shartnomasining sport huquqidagi mustaqil oʻrnini 

aniqlashga imkon beradi. 

 Sportchini vaqtinchalik ijaraga olish amaliyotida yuzaga kelayotgan muammolarning 

markazida sportchining huquqiy maqomi turibdi. Amalda sportchi bir vaqtning oʻzida ham 

mehnat munosabatlari subyekti, ham klublar oʻrtasidagi shartnomaviy kelishuvlarning 

“vositasi”ga aylanib qolmoqda. Shuni taʼkidlashimiz mumkinki, sportchining roziligi mavjud 

boʻlishiga qaramay, u koʻpincha real tanlov imkoniyatiga ega emas. Bu holat sportchini ijaraga 

olish institutining ijtimoiy funksiyasini zaiflashtiradi va uni asosan iqtisodiy mexanizm sifatida 

ishlashiga olib keladi. 

Shuningdek, sportchini muddatidan oldin qaytarib olish amaliyoti sport huquqining 

asosiy prinsiplari barqarorlik, adolat va sportchining kasbiy rivojlanishini taʼminlash 

prinsiplari bilan toʻliq mos kelmaydi. Mazkur holat normativ darajada cheklanishi lozim. 

Sportchini vaqtinchalik ijaraga olish munosabatlarida sportchining roziligi asosiy 

huquqiy shartlardan biri hisoblanadi. Biroq amaliyotda mazkur rozilik koʻpincha formal 

xarakter kasb etib, sportchining real manfaatlari va xohish-irodasi yetarli darajada inobatga 

olinmaydi. Sport federatsiyalari reglamentlarida sportchining roziligi talab etilishi koʻzda 

tutilgan boʻlsada, ushbu rozilikning mazmuni, uni berish tartibi va huquqiy oqibatlari aniq 

belgilab qoʻyilmagan  

[10; 15].  Ilmiy adabiyotlarda qayd etilishicha, professional sportchining mehnat bozoridagi 

mavqeyi koʻp hollarda klublar manfaatlariga qaram boʻlib, bu holat sportchini vaqtinchalik 

ijaraga berish jarayonida uning erkin tanlov imkoniyatlarini cheklaydi [6; 78].  Xususan, 

sportchi ijara shartlari, moliyaviy taʼminot, sport rejimi va kelgusidagi sport faoliyatiga taʼsir 

etuvchi omillar toʻgʻrisida toʻliq axborotga ega boʻlmasdan rozilik bildirishga majbur boʻlishi 

mumkin. 

V. Zavgorodniy ва E.K. Axmatshina taʼkidlashicha, sportchining roziligini faqat 

shartnoma imzolanishi bilan cheklash mehnat huquqining asosiy prinsiplari  xodimning 

erkinligi va ongli roziligi prinsipiga zid keladi [7; 1176]. Shu bois sportchini vaqtinchalik ijaraga 

olishda sportchining roziligini real huquqiy institut sifatida mustahkamlash zarur. 

Sportchini vaqtinchalik ijaraga olish amaliyotida eng koʻp uchraydigan muammolardan 

biri futbolchini ijara muddati tugamasdan qaytarib olish masalasidir. Aksariyat hollarda 

bunday tashabbus ijaraga beruvchi klub tomonidan ilgari suriladi va sportchi manfaatlari 

ikkinchi darajaga tushib qoladi [11; 52]. 

Oʻzbekiston futbol assotsiatsiyasining “Futbolchilar maqomi va transferi boʻyicha 

reglamenti” da sportchini ijaradan muddatidan oldin qaytarib olish imkoniyati bevosita 

tartibga solinmagan boʻlib, bu masala asosan klublar oʻrtasidagi shartnomaviy kelishuvlarga 

qoldirilgan [12;10-modda].Natijada sportchi: 

 sport faoliyatining uzluksizligini yoʻqotadi; 

 mashgʻulot va musobaqa jarayonidan chetlatilishi mumkin; 

 psixologik va kasbiy beqarorlik holatiga tushadi. 

Xalqaro tadqiqotlar shuni koʻrsatadiki, sportchini qisqa muddatli va beqaror ijaralar 

orqali tez-tez klub almashtirish sportchining sport natijalari va professional rivojlanishiga 

salbiy taʼsir koʻrsatadi [13; 64–65].Bu holat sportchini faqat iqtisodiy resurs sifatida koʻrish 

tendensiyasining kuchayganini anglatadi. Sportchini vaqtinchalik ijaraga olish 

munosabatlarida davlat mehnat qonunchiligi va sport federatsiyalari reglamentlari oʻrtasida 

muayyan normativ kolliziyalar mavjud. Bir tomondan, sportchi xodim sifatida mehnat 

qonunchiligi bilan himoyalanishi lozim boʻlsa, ikkinchi tomondan, sport reglamentlari uning 

mehnat huquqlariga bevosita taʼsir etuvchi qoidalarni belgilaydi [2; 19]. 

Ilmiy manbalarda qayd etilishicha, sport reglamentlari koʻpincha mehnat qonunchiligiga 

bevosita havola qilmasdan, mustaqil tartibga solish mexanizmlarini joriy etadi [8; 33]. Bu esa 

sportchini vaqtinchalik ijaraga olishda: 

 mehnat shartnomasining amal qilishi; 

 ish beruvchining almashishi; 

mehnat sharoitlarining oʻzgarishi masalalarida huquqiy noaniqliklarni yuzaga keltiradi. 

 E.T.Musayev sport munosabatlarida reglamentlar rolini eʼtirof etgan holda, ularning 

davlat qonunchiligi bilan muvofiqlashtirilmaganligi sport huquqida tizimli muammolarni 

keltirib chiqarishini taʼkidlaydi[9;47]. Sportchini vaqtinchalik ijaraga olish shartnomalarida 

moliyaviy masalalar ham muhim muammolar sirasiga kiradi. Ijara toʻlovi, ish haqi kim 

tomonidan va qaysi miqdorda toʻlanishi, bonuslar va mukofotlar taqsimoti koʻp hollarda shaffof 

boʻlmaydi [14;91]. Ayrim holatlarda sportchining ish haqi bir qismi ijaraga beruvchi klub, bir 

qismi esa ijaraga oluvchi klub tomonidan toʻlanadi. Bunday murakkab moliyaviy model 

sportchining mehnat huquqlarini amalga oshirishda qiyinchiliklar tugʻdiradi va mehnat 

nizolariga sabab boʻlishi mumkin [6;82].  

Shuningdek, “sotib olish opsiyasi” (option to buy) yoki “majburiy sotib olish” (obligation 

to buy) kabi mexanizmlar sportchini vaqtinchalik ijaraga olishni  

de-fakto doimiy transferga aylantirib yuborishi mumkin. Bu esa sportchining kelgusidagi 

huquqiy maqomini noaniq holatga soladi [15;104]. 

 Yuqorida koʻrib chiqilgan amaliy muammolar sportchini vaqtinchalik ijaraga olish 

institutining normativ jihatdan yetarli darajada aniqlashtirilmaganini koʻrsatadi. Ushbu institut 

sport huquqida mustaqil oʻrin egallayotgan boʻlsa-da, sportchining huquqlari va qonuniy 

manfaatlarini himoya qilish mexanizmlari yetarli darajada shakllanmagan [1; 49]. 

Shu sababli sportchini vaqtinchalik ijaraga olishni faqat klublar manfaatlari nuqtai 

nazaridan emas, balki sportchining mehnat va shaxsiy huquqlarini taʼminlash zarurati bilan 

uygʻun holda tartibga solish talab etiladi. 

Sportchini vaqtinchalik ijaraga olish amaliyotda keng qoʻllanilishiga qaramay, 

Oʻzbekiston Respublikasida mazkur institutning huquqiy maqomi aniq va tizimli tarzda 

belgilab qoʻyilmagan. Amaldagi mehnat qonunchiligi sportchini boshqa ish beruvchiga 

vaqtincha oʻtkazish masalasini umumiy qoidalar doirasida tartibga soladi, biroq professional 

sportga xos boʻlgan uch tomonlama shartnomaviy munosabatlar, sport reglamentlarining roli 

va sportchining alohida huquqiy maqomi yetarli darajada hisobga olinmagan [2; 21]. 

Ilmiy adabiyotlarda qayd etilishicha, sportchini vaqtinchalik ijaraga olishni faqat 

mehnat huquqiy mexanizm sifatida baholash ushbu institutning huquqiy mohiyatini toʻliq 

ochib bera olmaydi [6; 76]. Shu sababli sportchini vaqtinchalik ijaraga olishni sport huquqida 

mustaqil va kompleks institut sifatida normativ darajada tan olish zarur. Mazkur institutni aniq 

belgilash sportchilar, sport klublari va sport tashkilotlari oʻrtasidagi huquqiy munosabatlarda 

aniqlik va barqarorlikni taʼminlashga xizmat qiladi. 

Sportchini vaqtinchalik ijaraga olish munosabatlarida mehnat kodeksi asosiy davlat-

huquqiy himoya vositasi boʻlib qolmoqda. Shu bois Mehnat kodeksiga professional sportga xos 

boʻlgan maxsus normalarni kiritish maqsadga muvofiq. 

Xususan, Mehnat kodeksida: 

 “professional sportchi” tushunchasini alohida belgilash; 

 sportchini vaqtinchalik boshqa ish beruvchiga oʻtkazishning maxsus tartibini nazarda 

tutish; 

 sportchini ijaraga berishda uning real va ongli roziligini majburiy shart sifatida 

mustahkamlash zarur deb hisoblanadi [7; 1178]. 

Bundan tashqari, sportchini ijara muddati tugamasdan qaytarib olish faqat sportchining 

roziligi yoki sportchiga kompensatsiya toʻlash sharti bilan amalga oshirilishi mumkinligi 

haqidagi norma kiritilishi sportchining mehnat huquqlarini himoya qilishga xizmat qiladi [9; 

49]. 

Sportchini vaqtinchalik ijaraga olishni samarali tartibga solish faqat mehnat 

qonunchiligi doirasida emas, balki sport sohasiga oid maxsus qonunchilikni ham 

takomillashtirishni talab etadi. Shu nuqtai nazardan, “Jismoniy tarbiya va sport toʻgʻrisida”gi 

Qonunga sport shartnomalarining maxsus turlariga bagʻishlangan normalarni kiritish 

dolzarbdir. E.T. Musayev sport munosabatlariga fuqarolik-huquqiy vositalar taʼsirining 

kuchayishini taʼkidlab, sport shartnomalarini alohida huquqiy tartibga solish zarurligini 

asoslab beradi [9; 44]. Mazkur yondashuv sportchini vaqtinchalik ijaraga olish shartnomasini 

sport huquqining mustaqil instituti sifatida qonun darajasida tan olish imkonini beradi. 

Shuningdek, sport federatsiyalari reglamentlarining huquqiy maqomini aniqlashtirish, 

ularning davlat qonunchiligi bilan oʻzaro nisbatini belgilash muhim ahamiyatga ega [3; 82]. 

Sportchini vaqtinchalik ijaraga olish amaliyoti shuni koʻrsatadiki, uch tomonlama shartnomaviy 

model sportchi, ijaraga beruvchi klub va ijaraga oluvchi klub ishtirokidagi konstruksiya eng 

maqbul huquqiy shakl hisoblanadi [6; 74]. Mazkur model: 

 klublar oʻrtasidagi fuqarolik-huquqiy majburiyatlarni; 

 sportchi bilan bogʻliq mehnat-huquqiy munosabatlarni; 

 sport reglamentlari talablarini 

bir vaqtning oʻzida muvofiqlashtirish imkonini beradi. 

Shu bois uch tomonlama sportchini vaqtinchalik ijaraga olish shartnomasining majburiy 

shartlari (ijara muddati, sportchining roziligi, moliyaviy taʼminot, muddatidan oldin qaytarib 

olish shartlari)ni normativ darajada belgilash taklif etiladi [10; 18]. 

Xalqaro tajriba sportchini vaqtinchalik ijaraga olish munosabatlarida sport arbitraji va 

maxsus nizolarni hal etish mexanizmlarining muhim rol oʻynashini koʻrsatadi [13;66]. Sport 

arbitraj organlari sport reglamentlari va milliy qonunchilik oʻrtasidagi kolliziyalarni tez va 

samarali hal etish imkonini beradi. 

Oʻzbekiston sharoitida: 

 sport nizolarini hal etishga ixtisoslashgan arbitraj mexanizmlarini rivojlantirish; 

 sportchini ijaraga olish bilan bogʻliq nizolarni tezkor va malakali koʻrib chiqish sport 

huquqining institutsional rivojlanishiga xizmat qiladi [8; 35]. 

Yuqoridagi takliflar shuni koʻrsatadiki, sportchini vaqtinchalik ijaraga olish shartnomasi 

sport huquqida mustaqil, kompleks va normativ jihatdan aniqlashtirilishi lozim boʻlgan institut 

hisoblanadi. Uni takomillashtirish sportchilarning huquqiy kafolatlarini kuchaytirish, sport 

bozorida shaffoflikni taʼminlash va sport huquqining tizimli rivojlanishiga xizmat qiladi.  

Oʻtkazilgan tadqiqot natijalari shuni koʻrsatadiki, professional sport sohasida 

sportchilarni vaqtinchalik ijaraga olish shartnomasi amaliyotda keng qoʻllanilayotgan boʻlsada, 

uning huquqiy tabiati va sport huquqidagi oʻrni hali ham ilmiy va normativ jihatdan toʻliq 

aniqlashtirilmagan. Mazkur holat sport munosabatlarining murakkablashuvi, sport bozorining 

globallashuvi hamda sport reglamentlarining huquqiy taʼsiri kuchayib borayotgan hozirgi 

sharoitda ayniqsa dolzarb ahamiyat kasb etadi. Tadqiqot davomida sportchini vaqtinchalik 

ijaraga olish shartnomasini fuqarolik-huquqiy ijara yoki mehnat huquqidagi xodimni vaqtincha 

boshqa ish beruvchiga oʻtkazish instituti bilan aynanlashtirish ilmiy jihatdan asosli emasligi 

aniqlandi. Ushbu shartnoma oʻzida mehnat, fuqarolik va sport huquqi elementlarini mujassam 

etgan boʻlib, aynan sport huquqiga xos boʻlgan maxsus shartnomaviy mexanizm sifatida 

namoyon boʻladi. Shuning uchun sportchini vaqtinchalik ijaraga olish shartnomasi sport 

huquqida mustaqil va kompleks institut sifatida qaralishi lozim. 

Maqolada sportchini vaqtinchalik ijaraga olish amaliyotida yuzaga kelayotgan asosiy 

muammolar tizimli ravishda tahlil qilinib, sportchining huquqiy maqomi va roziligi koʻpincha 

formal tusga ega ekani aniqlab berildi. Amaliyotda sportchi koʻproq klublar oʻrtasidagi 

shartnomaviy munosabatlarning obyekti sifatida namoyon boʻlib, bu holat sport huquqining 

adolat, barqarorlik va sportchining kasbiy rivojlanishini taʼminlash prinsiplari bilan toʻliq mos 

kelmaydi. Xususan, sportchini muddatidan oldin ijaradan qaytarib olish, moliyaviy 

majburiyatlarning noaniqligi hamda sport reglamentlari bilan mehnat qonunchiligi oʻrtasidagi 

kolliziyalar sportchilar huquqlarining yetarli darajada kafolatlanmasligiga olib kelmoqda. 

 Tadqiqot natijalari shuni koʻrsatadiki, sportchini vaqtinchalik ijaraga olish institutining 

samarali faoliyat yuritishi sport huquqida klublar manfaatlari bilan sportchining huquq va 

qonuniy manfaatlari oʻrtasida muvozanatni taʼminlashga bevosita bogʻliq. Mazkur muvozanat 

faqat sport reglamentlari orqali emas, balki davlat qonunchiligi bilan muvofiqlashtirilgan, 

tizimli va kompleks tartibga solish orqali taʼminlanishi mumkin. 

Shu munosabat bilan maqolada Oʻzbekiston qonunchiligini takomillashtirish boʻyicha 

bir qator ilmiy asoslangan takliflar ilgari surildi. Xususan, sportchini vaqtinchalik ijaraga olish 

institutini sport huquqida mustaqil institut sifatida normativ jihatdan tan olish, Mehnat 

kodeksida professional sportchilarga oid maxsus normalarni mustahkamlash, sportchining 

ongli va real roziligini huquqiy kafolatlash hamda sport reglamentlari va davlat qonunchiligi 

oʻrtasidagi nisbatni aniq belgilash zarurligi asoslab berildi. 

Xulosa qilib aytganda, sportchilarni vaqtinchalik ijaraga olish shartnomasi sport 

huquqida professional sportning zamonaviy ehtiyojlaridan kelib chiqqan, biroq hali toʻliq 

shakllanib ulgurmagan huquqiy institut hisoblanadi. Uni ilmiy va normativ jihatdan 

takomillashtirish sportchilar huquqlarini himoya qilishni kuchaytirish, sport bozorida 

barqarorlikni taʼminlash hamda sport huquqining mustaqil va izchil huquq sohasi sifatida 

rivojlanishiga xizmat qiladi. 

